
Postoji nekoliko stvari koje možete uraditi 

kako bi se osigurali: 

►Zapamtite brojeve osoba kojima se možete 

obratiti za pomoć, lokalne brojeve telefona za 

pomoć u nevolji i hitnu pomoć.  Ako mislite da 

ste trenutno u opasnosti nazovite 911. 

►Obavijestite i druge kojima vjerujete, kao što 

su susjedi, prijatelji ili suradnici, te 

porazgovarajte kako vam oni mogu pomoći. 

►Odredite pravce bježanja i mjesto gdje 

možete otići u slučaju da morate brzo uteći. 

►Razgovarajte sa svojom djecom o tome šta 

oni mogu uraditi tokom nasilnog događaja, te 

kako mogu sačuvati svoju sigurnost. 

►Držite skupa torbu za slučaj nužde i vaše 

važne dokumente (ili kopije vaših 

dokumenata). Tu spadaju:  pasoš, vize, zeleni 

karton, EAD karton, karton socijalnog 

osiguranja, vozačka dozvola, rodni listovi, 

vjenčani listovi (ili drugi dokazi vjenčanja kao 

što su slike ili pozivnice za vjenčanje), dokaz  

o razvodu (u slučaju da ste Vi ili vaš muž 

prethodno bili u braku), dokumenti o primanju 

državne pomoći, poreske prijave i potvrde  

o plaćanju za vas i vašeg supruga, te kopije 

imigracionih dokumenta osobe koja vas 

zlostavlja (ako ne možete doći do kopije, 

zapišite podatke sa njegovog zelenog kartona 

ili uvjerenja o državljanstvu). 

►Također zapakujte svoje liječničke recepte, 

rezervne ključeve auta, čekovnu knjižicu, 

kreditne kartice i spisak kontakt brojeva. 

Torbu čuvajte kod nekoga kome vjerujete. 

►Vjerujte svojim instinktima. Ako mislite da 

ste u opasnosti, vjerovatno i jeste. Pokušajte 

otići na sigurno mjesto što prije možete.  

Planiranje spašavanja 

Molimo da kažete naziv svoga jezika i sačekate 
nekoliko minuta, nakon čega će vam na 
raspolaganju biti prevodilac. Ako ne možete dobiti 
ovaj broj, za pomoć možete nazvati Tapestri na  
1-866-562-2873 (od 09:00 – 17:00). 

Nasilje  

ne znači  

ljubav ni na 

JEDNOM  

jeziku 

Bez nasilja 

Bez straha 

 

Nalaženje sigurnosti i podrške 

Molimo nazovite 
1-800-334-2836  V/ TTY 

Pomoć je dostupna 24 sata dnevno 

 
 
 
 
 
 
 
 

Svako ima pravo na život bez nasilja i straha u 
svome domu. 

 
Koalicija protiv nasilja u porodici države Georgia je 
organizacija utemeljena na članstvu, koja djeluje na 
području cijele države te je posvećena eliminaciji 

nasilja u porodici promoviranjem sistemskih 
promjena i podržavanjem programa intervencije 

koji služe svim žrtvama nasilja u porodici. 
Registrovana skloništa rade 24 sata dnevno, 

pružajući sigurno sklonište, emocionalnu podršku, 
zastupanje, upućivanje na druge socijalne ustanove  

i informacije o pravima žrtava. Sve usluge su 
besplatne i povjerljive. 

Bosnian 



Da li vas neko u vašoj porodici ili kući: 

• Naziva pogrdnim imenima ili vas stalno kritikuje? 

• Upravlja vašim svakodnevnim životom? 

• Sprječava da radite, učite engleski jezik ili 
obavljate vozačku obuku? 

• Prijeti da će vam oduzeti vaša dokumenta ili da će 
vas deportirati? 

• Uskraćuje vam hranu, smještaj ili lijekove? 

• Udara, šutira, šamara, davi ili gura? 

• Prijeti da će povrijediti vas ili one koje volite? 

• Koristi oružje ili druge predmete da vas ozlijedi? 

• Prisiljava na seksualne odnose kada to ne želite? 

• Utjeruje vam strah? 

Ako ste odgovorili sa «da» na bilo koje od 

ovih pitanja, vi ste jedna od mnogih žena 

koje se svakodnevno zlostavljaju u svim 

dijelovima svijeta.   

Nasilje u porodici je obrazac nasilnog ponašanja 

koje neki pojedinci koriste radi kontrole drugih 

osoba u njihovoj porodici ili domu, koje ima 

tendenciju pogoršanja tokom vremena. 

Možda za ono što se događa krivite sebe, ali ništa 

što Vi činite ili kažete ne opravdava osobe koje 

vrše nasilje nad vama.  Udaranje je izbor i 

odgovornost osobe koja vrši zlostavljanje. Nasilje 

u porodici se može desiti svakome bez obzira na 

društveni položaj, religiju, etničko porijeklo, 

obrazovanje, starost, spol, fizičku sposobnost ili 

seksualne sklonosti. Vi imate pravo na sigurnost 

i pristup postojećim uslugama, bez obzira na 

vaš imigracioni status.   

Postojeće usluge: 
Skloništa: Skloništa su sigurna, povjerljiva mjesta 

koja pomažu zlostavljanim ženama. Ona pružaju 

privremeno boravište dok ne odlučite šta želite 

uraditi. Skloništa vam pružaj besplatnu hranu i 

smještaj. Ona vam pomažu u planiranju spašavanja, 

vašim zakonskim pravima i pomažu vam u lociranju 

ostalih lokalnih resursa. Ona vam također mogu 

pomoći u rješavanju vaših drugih potreba, kao što je 

nalaženje posla ili stalnog mjesta boravka. Većina 

skloništa će vam pružiti svoje usluge bez obzira da li 

namjeravate ostaviti osobu koja vas zlostavlja ili ne.  

 

Nalog za privremenu zaštitu (TPO):  TPO je sudski 

nalog kojim se osobi koja vas zlostavlja naređuje da 

vam se ne smije približiti niti vas kontaktirati. Sa 

ovim nalogom također možete zahtijevati skrbništvo 

nad vašom djecom, izdržavanje za djecu, udaljavanje 

osobe koja vas zlostavlja iz vašega doma, te da osoba 

koja vas zlostavlja ne može ometati vaš imigracioni 

status. TPO eventualno može dovesti do deportacije 

vašeg supruga u slučaju kršenja naloga. 

 

Krivična prijava: Vi možete podnijeti krivičnu prijavu 

ili izdejstvovati nalog za hapšenje osobe koja vas 

zlostavlja, u slučaju da ste Vi ili vaši voljeni fizički 

ozlijeđeni, silovani ili uznemiravani. Ukoliko sudski 

gonite osobu koja vas zlostavlja, on/ona može biti 

uhapšen/a i eventualno zatvoren/a. Morate biti svjesni 

da to može dovesti do toga da vaš zlostavljač/partner, 

koji nije državljanin SAD-a, bude deportiran. 

 

Državne naknade:  Vi možete dobiti državne naknade: 

1. Ako ste izbjeglica koja se u zemlji nalazi manje od 5 

godina; 2. Ako nemate dokumenata ali ste podnijeli 

zahtjev za zeleni karton; ili 3. Ako su vaša djeca 

državljani SAD-a. Čak i ako ništa od gornjeg nije 

primjenjivo, još uvijek možete dobiti nužnu 

zdravstvenu zaštitu za socijalno ugrožene 

(zdravstvene usluge).  

Opcije u vezi imigracije: 
Ako ste u braku sa državljaninom SAD-a ili 

vlasnikom zelenog kartona, Vi možete podnijeti 

zahtjev za zeleni karton na osnovu Zakona o 

nasilju nad ženama. Zahtjev možete podnijeti bez 

znanja ili saradnje osobe koja vas zlostavlja. Ako 

ste manje od 2 godine razvedeni od supruga koji 

ima državljanstvo ili zeleni karton, Vi još uvijek 

možete podnijeti «samostalni zahtjev» za 

izdavanje zelenog kartona. 

Ako ste već u postupku deportacije, ili očekujete 

da ćete uskoro biti, možete se prijaviti za  

«poništenje ili skidanje».  Ako se kvalifikujete, 

Sud može da odbaci vašu deportaciju i odobri 

vam izdavanje zelenog kartona. 

Ako trenutno imate «uvjetovani» zeleni karton, 

može se prijaviti za «Ispravu o odricanju 

tučene supruge», na osnovu koje možete dobiti 

stalni zeleni karton. 

Ako niste u braku sa osobom koja vas zlostavlja 
ili ako on/ona nije državljanin SAD-a ili vlasnik/
ca zelenog kartona, možete se kvalifikovati za  

U vizu. Ovo je 3-godišnja viza za žrtve zločina. 
Da bi se kvalifikovali za ovu vizu, od vas se 
tražiti da sarađujete sa vlastima u sudskom 
gonjenju osobe koja vas zlostavlja. Također se 
možete prijaviti za «Azil na osnovu spola» ako 
možete pokazati da ste u SAD došli kako bi 

pobjegli od zlostavljanja, ili ako je situacija u 
vašoj zemlji takva da bi bili predmetom 
proganjanja ili nasilja zbog spola ako bi se 
vratili. 
 
 
 
 
 
Ako tražite pomoć po pitanju imigracije, uvijek 

se obratite advokatu za imigraciona 

pitanja.  Ne pozivajte BCIS. Vaš razgovor sa 

advokatom će biti povjerljiv. Ako si ne možete 

priuštiti advokata, kontaktirajte lokalnu 

agenciju za nasilje u porodici radi pružanja 

pomoći ili nazovite 

1-800-33-HAVEN (V/TTY) 

Nasilje u porodici se može 
desiti svakome. 

 

Da li vas zlostavljaju? 
 


